
Nagaland-i COVID 19 vaccines mezungbuba shllem tongaaruogo

Kohima, Aenjeti/January 14
(TYO): Nagaland-i tanii COVID-19
vaccine (Covishield) 26,500 tonga
aruogo. Vaccine ya Indigo tayimtsi
ka nung bener Dimapur Airport
tonga aru, ta ketdangsur kati ashi.

"Mezilingbuba phase atema
teniingdakba vaccine shilem 50
tanii tonga aruogo, koba January
16 n nungi agutsu tenziktsi," ta
Principal Director of Health
Department, Dr Vizolie Suokhrie-i
Brehostibarni osangbenertem
dang ashi.

January 16 ni Chief Minister
Neiphiu Rio matsiingdang liniik
ajunga den kulemi Nagaland
nunga vaccine agitsiba sentong
amenoktsi, koba Ato Kilonser
Narendra Modi-i Delhi nung
anepdang 9:00 ako nung
tenzlktslba sulen agitsi, ta pai
osangbenertem atema COVID-19
vaccination dak sendakba nung
sensitization workshop ka agiba
mapang ashi. Vaccine agutsutsi
atema Nagaland renema lir, ta shia
Dr Suokhrie-i, sorkar aser private
health workers 19,690 nem
vaccine meziing aguja, shilem
peziu kiuma lemsar vaccine
agutsutsi, ta ashi

COVID-19 vaccination sentong
ya tanga immunization sentongtem
ama masltsi, kechiyong vaccine
agutsiitst atema Centrr-i vaccine
maneni agutsutsu, ta pai ashi.
Tanabuba shilem nung police,
administration aser sanitation
workers densema yakbang nung
inyaker nisung 30,000 shi nem
vaccine agutsitsi aser tasembuba
shilem nung arishi kiim 50 tema alir

(L-R) Hotel Vivor, Kohima nung January 14 ni media
awareness workshop mapang Dr Longri Kichu, Dr
Vizolie Suokhrie aser Dr Nyanthung Kikon tangokba

noksa nung angur.

Nagaland-i tanu Covishield vaccine dose 26500
tonga aruogo. Covid-19 vaccine meziingbuba
shilem January 14 nl Dimapur airport tonga
aruogo.

nisung 3,49,757 shi nem aser arishi
kiim 50 tekiibok aser arishi kiim 18
temapur shirnok tanga tashidak
keta lir parnok nem agutsutsi, ta
ashi. Meziingbuba shilem ana
nung vaccine angati agi agutsitsi
aser kasa mapang nung tasembuba
aser pezlibuba shilem nung vaccine
angati agi agutsuts ast jenjang
ajemshir agutsitsi, iba indang
osang Centre sorkar telemtetba dak
ajemdaker agltsutsu.

"Vaccine tem ano ayok
metenziik aser shishilembadak
kecha nunga mangur," ta pai ashi.
Vaccine ajanga tanga tashidak

adokdaktstibatem:

Vaccines agiba ajanga timtem
agltsur ta ken o mejangjai
jembitepba indang jembidang Dr
Suokhrie-i, temang terara
ngoyangoshiba mesera temang
tera meta shirangba dak alaka
tanga timtem tulubo madoker, ta
ashi.

"Vaccine ka yanglutsi temela
masi aser jung junga masadangi
nisungtem dak metendangtsi," ta
pai ashiba den, vaccine agutsiiba

Governor RN, Ravi-i Sikronye benjong salem lemsatep

Dimapur, Aenjeti/January 14
(TYO): Chakhesang nunger adianu
aser adianutsii aser Nagaland nung
aliba niibur ajunga dangi S6krénye
benjongmung salem abener, ta
Nagaland Governor, R.N. Ravi-i
sangdong ka nung ashi.

Ibai aluruba benjong ka lir aser
iba benjong indang temaitsi
tongtipangtibaji Chakhesang kin
temenen talenba balala nungi
salaba ya alitsl. Iba benjongmung

mapang kilem-kejaba ya tanila
meshitettsi atema lir aser iba
mapang tanurtemi yimsii-yimpong
aser sobaliba yimyatem angaziiker.

Asenok ajaki COVID-19
protocol amshia iba benjong
mungti, ta Governor-isa ayongzuk.

Iba anogo tulu nung
Tslingremi nenok ajak nem takum
tajung, tepela-tesunep aser yimji-
yimjung moajangma, ta sangdong
nungsa shia liasu.

NPF Farmers Wing-i linUk nung
longkak aiter aluyimertem nungiter

Kohima, Aenjeti/January 14
(TYO): Naga People's Front,
Farmers Wing-i tang liniik tesem
ajungalen aluyimertemi longkak
aitbaji nungiter, aser kobi melii
iba tebilemtsi bentetba den
kiilemi linik nung aluyimertem
ajungtsu atema sorkari inyaktsu
imlar, ta Brihostibarni Naga
People's Front, Farmers Wing-i
sangdong ka ajanga metetdaktsti.

"Tawa benokba aluyimertem
ozling tasen asem dak sendakba
onuk nung Supreme Court-i
tiyongtsui aita inyakba aser

telemtetba agibaji onoki pelaa
agiziker, aser Supreme Court-i
tentettsiiba committee jagi
aluyimertem tebilemtsii ontik ya
tajungtiba nung bentettsitsu, ta
NPF Farmers Wing-i imlar,” ta
kasa sangdong nung shia lir.
"Linuk aser loktiliba ajak nung
sensakertem aser takartem
naprongla atema tongtiretji
aluyimertem lir, anungji oziingteryji
aluyimertem takoksa angutsi atema
masl saka aluyimertem ajungtsi
atema dang asutsiila,” ta NPF
Farmers Wing-isa metetdakisl.

mapang temang nung timtem
adokbatem aztioktsu atema state
health department-i mozi ajak
renema lir, ta pai ashi.

Vaccine agitsiiba meziingbuba
shilem ana ya state kiibok District
Hospitals, PHC aser CHC densema
immunization centre 1,206 nung
achaayanga agitsii. Tasembuba
aser pezlibuba shilem atema line
department den school ki aser
community hall tem amshits, ta
pai ashi.

Riziinga ayudak: Storage facilities
dak sendakba nung Dr Suokhrie-i,
state nung cold chain points 119
lir aser iba den cooler aser deep
freezer densema mozi riziinga
ayudak teperi lir ta ashi.
Immunization sentongtem
mapangshia agiba ajanga item ajak
ya takoktsi lir ta ashiba den
vaccine aika bener aruyonga
riziinga yur amshitetts(, ta pai ashi.

Nisung kari vaccine tem auyra
aotsl akok ta tstibua bilemba dak
sendakba nung pai ashiba agi,
vaccine tetstikdaktsi makai takok
ngua agutsutettsu atema security

tapet anepalua lir.
Vaccine ajanga kobika
tekiimzikba agutsu:

Vaccine ajanga nisung ka
COVID-19 nungi mapang kobika
jenboa litettsl ta taslingdangba
balala asiingdangba langziba
mapang Dr Suokhrie-i, vaccine
ajanga  takim tepeyong
tekiimziikba agutsutsu ta osang
prokshiba ya tai lir, kechiyong
vaccine-i nisung ka kobika
kiimzika toktsiitsu iba indang
0sang ano mejangja aser vaccine
agutsliba siilen mapa siia aoba
stilenang jangjatsu, ta ashi.
COVID-19 ano mesama: Vaccine
adokba stilen COVID-19 tashidak
samatsi ta bilemba indang
jembidang pai, "ano ita mesera kiim
kwi agitsii onoki mejangja.
Benjung amungba stilen tashidak
keta alir tali potetyonga aotsil akok
ta onoka shisabulua bilemer," ta
ashi. Ajisliaka state renema lir ta
Principal-i ashi.
Arishi kiim 18 tekuibok alirtem

vaccine agitsi majungshir:

Avrishi kiim 18 tekiibok alirtem

kechiba vaccine agtstiba sentong
nung zlingoksema mali ta ashishiba
mapang State Nodal Officer State
Integrated Disease Control
Programme, Dr Nyanthung Kikon-
i, "arishi kiim 18 tekiibok alirtem dak
vaccine metendang," ta ashi. Paisa,
arishi kiim 18 tekiibok alirtem dak
COVID-19 agi kongshiba aikabo
majangshi aser parnok indang
immune system tashi aitba ajanga
mesen kokteter, ta ashi.
Timyimyayimpongtem

State Coordinator for UNICEF,
Dr Longri Kichu-i ashiba agi,
vaccine tem tonga arur vaccine
agiaka niburtemi mapang ajak
nung COVID nungi jenboa alitsi
atema yimyayimpong shidak
benshitsila ta ashi

"COVID vaccine den
yimyayimpong shidak benshiba
ajanga nisung ka COVID -19 nungi
jenboa litetts(," ta pai ashi. Paisa,
beneficiaries tem ajak COWIN
portal nung zlngoksemtsi
niingdaker ta ashi.

Mezingbuba shilem nung
district sasep nung vaccine
lemyalemko: Dimapur - 6,640;
Kohima - 5,240, Mokokchung -
2,980, Phek - 1,860, Wokha - 1,840,
Tuensang - 1,650, Mon - 1,620,
Peren - 1,140, Kiphire - 670 aser
Longleng 660.

Kasa mapang nung Principal
Secretary Amardeep Singh Bhatia-
i, Longleng aser Kiphire dak alaka
District Hospital teku atema
Directorate of Health and Family
Welfare Kohima nungi tani
nikongtsutsi vaccine tem bener
aoba sentong tenziktsiiogo.

Nagaland nung Brehostibarnii nisung tasen 32 dak COVID-19 putet

Kohima, Aenjeti/January 14
(TYO): Brehostibarni nisung
tasen 32 dak COVID-19 positive
putetba ajanga Nagaland nung iba
tashidak agi meneper ajak
senteper nisung 12,035 jungogo.

"Tanu #COVID-19 positive
cases 32 putet. Kohima- 28,
Dimapur-3, Mokokchung-1. Ano
+ve patients 11 taneptsii angu.
Kohima - 9, Dimapur - 1,
Mokokchung - 1," ta Health
Minister S Pangnyu Phome-i
Twitter nung metetdaktsi.

Total cases nungi 11,685
taneptsii nguogo, aser tang active
124 lir, ta Phom-isa ashi.

"Iba tashdak keter nisung 86
stiogo aser item rongnung nisung
76 menatepba nungi aser nisung
10 danga tashidak den asu. Iba
virus agi menepa alir nisung 140
danga state temi o0go," ta
Director, Health and Family
Welfare, Dr Denis Hangsing-i
anogoshi COVID-19 osang
sangdongba nung metetdaktsdi.

District shia tang tashinung iba
tashidak jangjateter aliba yamai
alitsii: Dimapur nung 6,449,

Kohima nung 3,759, Mon nung
605, Peren nung 504, Tuensang
nung 244, Mokokchung nung
186, Zunheboto nung 142, Phek
nung 47, Kiphire nung 41, Wokha
nung 39 aser Longleng nung 19.

Iba tashidak jangjateta alirtem
ya tslingsll pua aoba nungi
4,955, armed forces personnel
4,659, danga state tem nungi
meyipa shilanger 1,849 aser
frontline worker 572 alits(, ta pai
ashi.

District telemsa nung active
cases ya Dimapur nung 68,
Kohima nung 44, Mokokchung
nung 7, Peren nung ana, Mon nung
ana aser Longleng nung ka lir.

Active cases alirtem
rongnung nisung 11 dak iba
tashidak aliba yimyatem terara
sayur, nisung ana kanga mejungi
kangshia oxygen inoker lir aser
ana ventilator nung lir, ta paisa
ashi.

Ajak senteper nisung 109 dak
temang nung iba tashidak agi
timtem agutsiiba mali.

Iba virus nungi Dimapur nung
nisung 6,250, Kohima nung

3,658, Mon nung nisung 592,
Peren nung nisung 499,
Tuensang nung nisung 243,
Mokokchung nung nisung 170,
Zunheboto nung 139, Phek nung
nisung 50, Kiphire nung nisung
40, Wokha nung nisung 35 aser
Longleng nung nisung 9 taneptsu
nguogo.

Nagaland nung tang tashinung
COVID-19 tashidak alitsu stidi ta
temolung melemi aliba sample
1,22,578 tendangogo aser item
rongnung RT-PCR nung 72,791,
TrueNat nung 36,901 aser Rapid
Antigen Test nung 12,886
tendanga lir, ta Dr. Hangsing-i ashi.

State nung anogo ka nung
sample 1000 dak tema
tendangtettsiisa lenmang liaka
anogoshi nisung ajema dak
tensangba indang astingdangba
mapang, niburtemi arua
tendangtsii memolunger aser
ajidang masu iba tashidak puteta
alirtemi tslingst aputsl atema
parnoki ajurua alirtem teniing
metetdaktsitsi memolunger, ta
Principal Director, HFW, Dr
Vizolie Z Suokhrie-i ashi.

Deputy Commissioner, Dimapur indang Conference Hall nung January 14, 2021 ni District
Task Force for COVID 19 vaccine senden ka DC Dimapur, Rajesh Soundararajan IAS lenistiba

S i

manung amenba mapang tangokba noksa nung angur.

KohimaDTFsendennung Covid-19 dak sendakbaoniktem sensakasem

Dimapur, Aenjeti/January 14
(TYO): January 13 nu DC
Conference Hall Kohima nung
COVID 19, Kohima District
Task Force senden Deputy
Commissioner Kohima
Mohammed Ali Shihab A
lenisuiba kibok agiogo. Iba
senden nung Kohima district
COVID 19 Minister in-charge,
PWD (Housing & Mechanical)
Minister Tongpang Ozukum
aser Advisor for Urban
Development and Municipal
Affairs, Dr. Neikiesalie Nicky
Kire dena liasu.

ADC Kohima, Lithrongla
Tongpi Rutsa-i district nung
District Task Force
inyakyimtem metetdaktsu.

Senden nung K. Badze, ATI
aser 1.G Stadium Kohima nung
Quarantine Centre amenokba
aliba shibangtsi benoka sensak
asem, aser Dr. Vezokholu-i
Quarantine Centre tem indang
jenjang zingsemtem nem
metetdaktsu. Lai, 2020 kim
December ita tanabuba hopta
nungi tangalen nungi arurtemi
taa agutsiir amungba quarantine
centre aser kidang quarantine
aslitsu asoshi shimmer, saka K.
Badze nung block karbo
paramilitary force temi
mekazuker lir, ta ashi. Dr.
Vezokholu-isa taoba anogo
asem tsiingda Meriema
COVID Care Centre (CCC)-i
COVID tashidak menar alirtem
ka danga maru ta metetdaktsu.

District nung tang nisung 25
temang anepaludar aser parnok
rongnung nisung asem NHAK
nung temang anepaludar aser
tanungba ajak pei kidang
temang anepaludar, ta CMO-i
metetdaktsu.

State sorkari SOP tasen
agutsuba dak ajemdaker
ziingsemtemi ken o benoka
jembi aser K. Badze, ATI aser
IG Stadium nung tangalen nungi
arurtem aser BRTF o BSF
atema lapokja aliba Quarantine

Centre tem shibangtsi
telemtetba agi. Ajistiaka K.
Badze  centre maneni

inyaksangshitsi, koba Medical
department-i COVID-19 duty
Medical staffs tem atema
amshitsi. Senden nungsa
zlingsemtemi Medical Team
tem yoka Meriema COVID
Care Centre (CCC) maneni
inyaksangshitsi telemtetba agi.

Quarantine Centre tem nung
security personnel aser
volunteer tem yoka aliba onlik
dak sendakba nung sensak
asemba mapang Meriema
CCC-i security personnel aser
volunteer tem maneni yoktsi
telemtetba agi.

COVID duty dak sendakba
nung Inter-State Check Gates,
Khuzama nungi security aser
medical personnel tem agintsi
atema sensak asemba mapang
State High Power Committee
dangi ken o abentsl lemtet.

Maneni T. T. Stadium,

Kohima nungi Triage OPD
belentsi atema sensak asemba
mapang zingsemtemi, Triage
OPD maneni inyaksangshitsu
atema tanga tesem ka bushitsi
telemtetba agi, aser iba mapa
atema ADC aser CMO nem
nonglokts.

DTF senden nungsa
COVID-19 Vaccine agutstsi
aliba atema ken o benoka
jembitep, aser iba dak sendakba
nung CMO Dr. Vezokholu-i,
PowerPoint presentation ka
agulja liasu.

DIO Dr. Rupertaser Dr. Imli-
ia, COVID-19 Vaccine indang
tasiingdangbatem, renemshiba
jenjang indang lemsatepba den
NHAK, UPHC Seikhazou aser
PHC Kimipfliphe, Kohima nung
tawa COVID-19 Vaccination
dry run sentong ayongziika agiba
mapang tajangshiba aser
tetsikdaktsitem indang
lemsatepa liasu.

Iba oniik dak sendakba nung
DC-i niburtem nem osang
tejangja agUtsitsi atema
sentong tapet ka niingdaker ta
ashi. Paisa, sentong tejangja ka
yanglutsi atema tanga senden
ka amentsu aser stakeholder
aser Department ajak nungi
teyari meshitsii ayongzuk.
Paisa, pa kilbok Administration
officer tem dang pei tata tesem
nung senden ayongzlka
Vaccine takok ngua agutsitsi
atema sentong yanglutsi
tetuyuba agtsu.

MokokchungDistrict Task Force sendenamen

Dimapur, Aenjeti/January 14
(TYO): COVID-19 Vaccination
dak sendakba nung Mokokchung
District Task Force senden
January 14 nii ADC Conference
Hall nung ADC Mokokchung
Shashank Pratap Singh lenisiba
kiibok agiogo.

Chief Medical Officers
office sangdong ka ajanga
ashiba agi, CMO Dr. R.
Chubala Aier-i zlingsem ajaki
senden nung shilem agiba atema

pelaba metetdaktsu.

Laisa,
January 16 nii COVID Vaccine
sentong amenoktsi aliba
metetdaktsl. Sentong takok
angutsu atema allied
Department ajak den longjemer
inyaktsl imlaba laisa lemsatep.

Kasa ~mapang nung
Dr.Ayangla Saku DPO (
UIP&RCH)-i COVID-19
Vaccine atema District
renemshiba indang power point
presentation ka agutsu. Lai

ashiba agi, meziingbuba shilem
nung Health care worker
(zlingoksema alirtem), COVID-
19 task force ziingsemtem aser
Anganwadi workers tem nem
vaccine agutsutsi. Laisa,
mezlngbuba shilem atema
nisung 2546 zingoksema lir
aser COVID-19 vaccine ya
tasen, aser wara tialong nung
agutstsi astinung, inyakyimtem
kanga junga asadangtsi
tongtibang ta ashi.

TEACHER VACANCY
SI. Subject No. of Post| Qualification
1 Science 1 Graduate and above
2 English 1 Graduate and above
(English Major)

1. Application open till 26th Jan 2021
2. Date of interview: 29th January 2021
3. For any queries contact - 8837263310/7628082470

AHODs & HODs senden January 19 nung amentsii

Dimapur, Aenjeti/January 14
(TYO): Taruba Administrative
Heads of Department aser
Heads of Departments senden
ya Secretariat Conference Hall,
Nagaland Civil Secretariat
Kohima nung January 19, 2021
nl aments, ta Chief Secretary,

Government of Nagaland ajanga
sangdong ka nung metetdaktsu.
Iba senden nung
Administrative Heads of
Department aser Heads of
Departments ajak medema arua
adentsi  metetdaktsir, ta
sangdong nungsa shia lir.

Mokokchung nungJanuary 17nii IPPlagitsii

Dimapur, Aenjeti/January 14
(TYO): Mokokchung nung
January 17, 2021 (Deobar) ni
Intensified  Pulse  Polio
Immunization (IPPI) agitsi, ta
DPO RCH & UIP, Dr. Ayangla
Saku-i sangdong ka nung
metetdaktsu.

Aglja aliba anogo nung
tstraburtemi anasatiba IPPI
Booth tem nung tanur arishi kiim

0-5 tashi Polio
jemdaktsutsula.

Iba maparen takok ngua
inyaktettsii atema ajaki Health
Workers aser Volunteers tem den
amalitep alitst mepishir. Iba dak
sendakba nung jangjashiniiba kar
lira, CMO 0369-2226393, DIO
0369-2229161/2226589 nung
tongteprateptsii akok, ta sangdong
ajangasa ashi.

drops

Mokokchung nung COVID-19 awareness sentong ag

Dimapur, Aenjeti/January 14
(TYO): Mokokchung district
nung aliba Home Guards,
Women Home Guards & State
Disaster Response Force
Personnel tem atema COVID-
19 awareness training cum
sensitization sentong ka Chief
Medical Officer (CMO)
Conference Hall, Mokokchung
nung January 11 nungi 13, 2021
anogotem nung agia liasu.
Mezlng anogo sentong
tongmelang ka agiba mapang
Deputy Chief Medical Officer
(Dy. CMO) Mokokchung, Dr.
Kibangkumba-i sensitization
training kota tongtipang ta astiba
indang jembia liast. Frontline
worker tem rongnung shilem ka
astinung parnok nem COVID-
19 tashidak wara ajanga tensa
mashi adokba atema renema
alits nungdakba aser niiburtem
kumziiktst mechi tashidak nungi

kumzika alitsiba indang
angatetdaktsu.

Shisalen  sayur Dr.
Aonungdok, MMBS,

PGDPHM, MPH
(Epidemiology & Health
Systems), Dr. Tsipongchem
Sangtam, MD (Pathology), Dr.
Akumtemjen, District
Epidemiologist aser Dr.
Tiasunep nungertemi teka
shidokba, nisung taslimang
amshiba, tashidak nungi
kumzika alitsii meratem agiba,
PPE timi amshiba, PPE (gloves,
mask, full PPE tem) agiba aser
agizukba yimyatem, tashidak
menaba azuokba, bleach
solution/Sodium Hypochloride
renemba aser aben slioshi
mireka ayuba amala onlktem
nung ajemdaker jembia liasu.

Home Guards, Women
Home Guards aser State
Disaster Response Force
Personnel, Mokokchung nungi
batch asem lemsar anogo ana
agiba sentong nung nisung 51
arua shilem agia liasi. Iba
sentong nung sorkari agltsiiba
COVID-19 indang SOP/
Guidelines tem ajak shidak
amshia liasu.

Krurovi Peseyie asiliba atema
Naga Hoho-i jashia mangyimer

Kohima, Aenjeti/January 14
(TYO): Taoba mapang Naga
Hoho nung Speaker, Krurovi
Peseyie ajungbena January 12,
2021 ni alima nungi pilaba
atema Naga Hoho-i jashia
mangyimer, ta Brihostibarn
Naga Hoho General Secretary,
K. Elu Ndang-i sangdong ka
nung metetdaktsu.

"Pa ya bendanga agutstiba
lenir ka aser kanga tongmelang
lenir ka liast. Asir, Krurovi
Peseyie-i oniik aika nung kanga
yakyaka inyakogo aser Naga
Hoho tashi aittst atema shilem
tajung agia inyakogo, iba
atemaji onoki pelar. Naga

nunger tesem ajak nung Naga
nunger ajaki pai bendanga
tenzlkbaji bilemtettsi aser
Naga nunger putiotsl nung pai
inyakba mapatem bilemtettsi,"
ta Naga Hoho sangdong nung
shia lir.

"Tang ama mangyim jashi
mapang nung Naga Hoho-i
mangyimer kibong
zlngsemtem den mangyim
jashi  lemsateper  aser
Tsuingremi parnok nem tesiinep
agujang ta sarasademtsir. Pa
tanela tatem maka tesiinep
nung anistingziukdakjang ta
onoki sarasademtsir,” ta kasa
sangdong ajanga lemsatep.

li atstingertemi forest official

Kokrajhar, Aenjeti/January
14 (Agencies): Kokrajhar
nung ali atstingtsii merangertemi
forest department
ketdangsertem maka parnok
trok yirutsu.

Iba lendong ya Assam,
Kokrajhar district kitbok Indo-
Bhutan arrtsti anasa Goraibazar
yimtsiing nung ataloka liasu.

Tensa tamajungba kiima
aoba sulen forest personnel
temi injang khaloktsi, saka
nisung astiba mesera yiurba
osang kecha mali. Sepaitemi

lokti senshidaktsutsii atema
aning nung injang 40 shi
khatoka liasu.

Mangatettep adokba sulen
SP Rakesh Roushan-i anir
police tem iba tesemi aritepa ao
aser tensa aziiok.

Iba tatalokba dak sendakba
nung police temi tang tashi nung
nisung 16 pua lir aser kasa
mapang nung police temi iba
tesem nung security
akangshiogo.

Lokti yagi forest department
indang gari aika raksaja liasu.

Ali atsltngertem Indo-
Bhutan arrtst nung Goraibazar
yimtsiing nung adenshir waziika
yua aliba arem atsiingtsi
merangba mapang iba lendong
atalok.

Iba stilen forest department
ketdangsurtem iba tesemi orr
lokti dang senshitsu ashi.
Ajisuaka parnoki meyiper
ketdangsirtem amak aser
parnok trok yirutsi.

Tensa mazuokteti akiimba
stilen forest ketdangsurtemi
injang khatoka liasu.

Raijor Dal lenirtemi mener lumia longkak ait

Raijor Dal lenirtemi mener longkak aitba mapang agiba noksa nung angur.

Jorhat, Aenjeti/January 14
(Agencies): Assam ajunga
nung Magh Bihu benjung
nung shilem ka ama Bodhbarn
aonung Uruka benjung
mungtepba mapang Raijor
Dal lenirtem telok kati Assam
kiibok Jorhat jila nung ghonda
24 lumia longkak aita liasu.

Raijor Dal lenirtem Uruka
benjung toktslir ghonda 24
District Court matsiingda
mener lumia longkak ait.
Parnoki party tir Akhil Gogoi
tepuokdak yua aliba chioktsi
khanga longkak aita liasu.

State ajunga nung CAA
anema longkak aita aliba
tialong nung 2019 kim
December 12 nii Akhil Gogoi
ya Jorhat nung apu.

Lumia longkak aitba ya
Bodhbarni anlingdang nungi
tenzik.

Gauhati High Court-i

taoba hopta, Sections 120B,
124A, 153B IPC aser
Sections 18 (Punishment for
conspiracy, etc.) aser 39
(Offence relating to support
given to a terrorist
organisation.) UA(P) Act dak
sendakba nung pa anema ken
0 benoka aliba atema bail
magutsutsi telemtetba agi.

Leniri Satyagraha
lenmang sentoka toktsur lokti
meziingjemteti kiimdaktsdts
atema rongmesogo, ta shia
High Court-i bail benokba
magizik.

Kasa mapang nung Raijor
Dal-i, Akhil Gogoi nijiso
atema Supreme Court nung
ken o benoktsu atema
asadangdar.

"Onok lenir kuli tejangja
makai taoba ita 13 tepuokdak
lidar. Onoki Uruka benjung
nung shilem magiba ya onok

lenir den onok dena aliba

temaitst lir, shiba mapang
talangka tepuokdak
kangshidar aser  bail

agutsitsia memulunger,” ta
Raijor Dal ziingsem kati ashi.

Tawa tentetha party;
Raijor Dal-isa, Akhil Gogoi
takaratiba nung mechiokra
parnoki asendenshir longkak
aittsi ta amokmerenogo.

Temetettsikaji Assam
Finance Minister Himanta
Biswa Sarma-i tawa, Akhil
Gogoi ya Maoist den
sendaktepa aliba aser CAA
anema longkak aitba mapang
shilem agiba dak ajemdaker
NIA-i apu, ta ashi.

"Pa CPI (Maoist) den
sendaktepa aliba NIA ket
nung kuli lir. Iba kuli dak
ajemdaker agency-i ken o
maneni bishitsiingdangdar," ta
Sarma-i ashi.

Amit Shah-i January 23 niiMeghalaya semdangtsil

Shillong, Anejeti/January 14
(Agencies): Union Home
Minister Amit Shah-i January 23
ni Meghalaya semdangtsi.

|| State semdangba mapang

Meghalaya Chief Minister

% | Conrad Sangma-i Union Home

Minister den state nung Inner
Line Permit (ILP) benoktsi
menoba indang sensak asemtsi
imlar.

Amit Shah-i January 23 ni
Meghalaya semdanga Shillong
nung North Eastern Council
(NEC) senden len anitst imlar.

Kasa ~mapang nung
Meghalaya Democratic
Alliance (MDA) sorkari State
nung ILP benoktsi atema
Centre temelaba meshitsi
asoshi Amit Shah teyari
meshitsi telemtetba agiogo.
State nung ILP benoktsii atema
Meghalaya Assembly-i
agizukatokogo.

"Home Minister Amit Shah-
i Meghalaya semdangra onoki
pa den shillong nung

ajuruteptsi,” ta Chief Minister
Conrad Sangma-i ashi.

Ajisliaka Chief Minister
Conrad Sangma-i ashiba agi,
Union Home Minister-i state
semdangtsu aliba thira pai New
Delhi semdanga iba ken o pa
den lemsateptsu.

Meghalaya Assembly-i state
nung Inner Line Permit (ILP)
benoktsii atema telemtetba
agiba sulen joko kim ka shi
odar.

State nung ILP benoktsi
atema temelaba agutsitsl
asoshi Centre-i menoba ajanga
Meghalaya nung lokti tentet
aika mestingjemteti kiimogo.

Confederation of Meghalaya
Social Organisations (CoMSO)
shirnoki anir state nung
takaratiba nung ILP benoktsi
khanga arudar parnoki ILP
densema state nung ken o
mebentetti aliba anema state
ajunga nung January 21 ni
longkak aittsii atema telemtetba
agiogo.

Agartala yimtong nung aluyimba
ozlng copy tem rongtokts

Agartala, Aenjeti/January 14
(Agencies): Aluyimba oziing
anema nokdakba temaitsul All India
Kisan Sangharsh Coordinating
Committee (AISKCC)-i nongita
yariba Left Front-i iba 0ziing asem
agintsii khanga Agartala nung
Brehostibarni aluyimba oziing
asem indang copy tem
rongtoktstiogo.

Aluyimba ozling asemprongla
indang copy kaka Agartala
kiibok Paradise Square nung
rongtokija lias(.

AISKCC ziingsemtem dak
alia CPI-M lenir- Pabitra Kar,
taoba mapang MP Jitendra

.' { Chowdhury aser Motilal Sarkar
* nungeria longkak aitba sentong

nung shilem agia liasu.
"Aluyimertemi iba mi

matstingdang Centre-i iba

mepetmesi aketba aluyimba

ozlngtem magintashi maneni
nokdaktsu ta nangzuker," ta
CPI-M lenir- Pabitra Kar-i ashi.

Temetettsiikaji Parliament
nung nung aluyimba oziing asem
agizukba silen aluyimertem
meyirejang aika taoba kim
November ita nungi Delhi arrtsi
nung mungzlker longkak aita
arudar.

Centre aser longkak aita aliba
aluyimertem tslingdang aiben
sensaksemaka tangatettep ka
dangi maruba silen Supreme
Court teyongtsui ai iba oziing
asem mebenoki atatsi atema
tetuyuba agltsu aser iba ken o
achaayangtsu atema committee
ka tentettsiiogo.

Ajistiaka Supreme Court-i
ken o achaayangtsi atema
committee ka tentettsiiba ya
longkak aitertemi magizUk.

Sikkim police ajak drug test asttsu

Gangtok, Aenjeti/January 14
(Agencies): Sikkim Chief
Muinister PS Golay-i, state nung aliba
police tem ajak dak tenokdangba
agutsir aliba temesepba mozii
tendangtsli atema Sikkim Police
(DGP) A Shankar Rao nem
tetuyuba agitstiogo.

Sikkim Chief Minister PS
Golay-i tetuyuba agutsiiba nung,
state nung police tem ka danga
mezUtoki ajak dak tenokdangba
agutslr aliba temesepba mozii
tendangtsti, aser mozi amshiba
potetra mapa nungi agints, ta
shia lir.

"Sikkim indang police
personnel ajak dak temesepba
mozi tendangtsi aser mozi
amshir ka danga ngutetra mapa
nungi agintsd," ta Sikkim Chief
Minister PS Golay-i ashi.

State nung tenokdangba
agutslr aliba temesepba mozii
amshir police personnel aika
akimba sulen Sikkim nung
police tem ajak dak temsepba
mozl tendangtsi aoshi Chief
Minister-i tetuyuba agltsiiogo.

"Sikkim nung police tem
aikati temesepba mozii amshiba
ngutetogo,” ta PS Goyal-i ashi.

Sikkim Chief Minister-isa,
"state sorkari tekimkum police
force ka amenokner. lba
tetendangba ajanga tarutsii nung
tesemepba moz( amshitsl nungi
parnoki nokdangtsu," ta ashi.

Taoba mapang Sikkim Chief
Minister PS Golay-i, Sikkim ya
drugs-free State kiimdaktsitsi
nlkjidong nung, police densema
state sorkar kiibok inyakertem
kar danga temesepba mozi
amshiba metetra mereshitsu, ta
shiogo.

"Police tem dang mas( saka
sorkar kibok inyakertem kar
danga temesepba mozi
amshiba metetra mapa nungi
agintsu," ta pai ashi.

State nung temesepba mozii
shibelenba apuba rongnung
timtiba apuba silen police tem
dak temesepba mozii tendangtsi
atema telemtetba agi. Iba ken
0 nung Assistant Sub-Inspector
ka densema aliba poteta apu.

COVID ARUBAAGI MESHIRANGER

Tangar lima den asen lima nung Covid-19 agi atongba tensa
tia medemdangra, asenokbo Covid-19 wara aruba agi
astiba dang nungi tekiimziikang teimba kiimziker alitsu
ta bilemer.Tang tashi nung asen lima nung nisung lakh ka
meyirijang metsir ana noklang asem ser roker trok (1,22,366)
dak Covid tendangba rongnung nisung meyirijang terana ser asem
(12,003) dak Covid-19 putetba nungi nisung meyirijang terka ser
noklang trok ser neter pezi (11,674) taneptsii ngutetba osangji
testingmangtsiika lir. Iba jagi tang tashi nung Nagaland nung Covid-
19 tashidak putettertem noklang shilem nung tokur tenet (97 %)
taneptsi angur asitsu. Aji oda, kiim piyong nung Covid agi nisung
76 asiiba osangji asenok asoshi kanga taoksatsiikabo masu |,
kechiyong Covid-19 tashidak ya maruka astinunga, tanga tashidak
agi item dang nungi teimba siila ta bilemer. Tangbo Covid-19
tashidak tesashi aruba indang ajaki angateta aliba agi nisung ajak
kanga kiimdanga alir, iba jagi yakiim kiim moz( kidang shiranga
amongertem den taoba mapang, Covid-19 wara marudang mozi
ki balala nung shiranga amongertem asadangtepra, Covid-19 wara
arurbo mozui kidang shiranga amonger kanga ajema akiimba osang
lir. Atangji, ibaji nisungtem meshirangba agi masii saka mozi
kidang amongtsu arendakba agi, shirangyonga, mozii ki bushia
moi kidang anepaluba ajanga asutsiia akok. Ajistiaka, asenoki
kodang jungjunga bilemdangdir, kidang anepaluniiyonga anepalu
mesitetsusa shirangertem mozi kidangi arur ajema akimbayji
nisung ajaki kanga kiimdanga aliba agi asiitsu. Atangji, tashidak
nungi jenbua lintidang asenok timtem kanga agiogo aser takoksaa
kanga ajuruogo saka asenoki ajuruba timtem aser takoksa dang
nungi asenok meshirangi kiim atemba aser kiim tasen ka tenziikba
tajangzikji tuluba asutst. Asenok shinga kechalenia moudaktsui
ita jJunga kidang amongba to aser yim stingkiim dena shibanger
niktepba timtem aser takoksa to bilemdangra, amajok nung
mapang endoka belem ama asenoki bilemtsua akok, saka iba
amato asenoki asenoksasa timtem aser takoksa arema aztioka
aliba agi, asenoki Covid-19 tashidak wara dang masi tanga
tashidaka aika kokogo ta bilemdi. Covid-19 tashidak agi matongtsi
atema asenoki yimdong nung teni tebang sii agi nembanger
senzdir, sapon agi teka metsiikpet metsuker aser akhi ama nisung
mashi mashi den salemyonga maor, tsii talem agi trok shidoker,
tzli tatsuk jempet ajemer aser lokti tulu mesenteper, anungji asen
temang nung tashidak menatsiisa asenoki lenmang tilakata
melapoktsur, iba jagi akhidangbo yimra manga agi melamelaa
atongba to tangbo matonger, akhidangbo aketa dang aliba to
maketer aser akhidangbo teboka junga moi kangshiba to
mekangshir ta asenoki metetmeteta Covid-19 tashidak wara
nokdangtsic merang dang, tanga tashidak dena aika
nokdangtetogo. Joko, Covid-19 tashidak nokdangtettsiisa agitsu
atemamozii asen lima tongaaruogo, anungji kangabo shisabolutsi
mali. Ajistiaka, alima nung Covid -19 tashidak mali samar mast
aser tanga tashidaktema asenok mekimdangi alirtem dakbo
melamelaa menatstisa asen meketa lir, anungji Covid mozui agiaka,
tang Covid-19 tashidak wara nungi jenbua alitsii asoshi koma
kiimdanga alir aser kechisa benshir, item inyakyim aser awashi
ajakji asen takiim nung yimya kiima benshitsii junger. Teka
metsiikpet metsiktstibaji Covid-19 tashidak nungi jenbutstiba dang
masti saka tanga tashidaktem nungia jenbutsi asoshi, akhidang,
Covid-19 tashidak mepoktet dang yongi ‘alima teka metsikba
anogo mong’ ya alima ajunga nung kiim shia October 15 ni
amonger. Ibaamaji sii agi teni tebang nembangtsiiba yabo tangari
mashiyonga asenok auyi alidak jajadang mesiira teshinem
menemdak mestira shiranger alidaki aodang, pei tangatetba agi
nembanger. Kasaji asenoki mashimashi den teka agi salemyonga
aoba yimya awashi ya bilemdangra, atangji tesempatsika lir,
kechiyong teka agi tajung majung ajak amshitstisa adoker. Ano,
talisa metsumeshidaki orr aruba nisung ka den salemtsibayji,
jungjunga bilemdangra, jangratemtsiikabo masti. Aji oda, Covid-
19 wara aliyonga maliyonga item ajakji bilemdanga, asen dang
masi saka aseni kiimdanga aliba ajanga tangar dena anema
lidaktslitsiisa, tang Covid wara mapang benshiba awashi yimyatem
yaasen sobaliba yimya kiima benshitsii merangdi. Atangji, Covid-
19 yabo akoktsiia akok saka tanii lima agi ojangji, ano ajungbena
Covid-19 dang nungi tesashiba tashidak wara-ang poktettstia akok.
Ibaji bilema tang ya dang masi saka teti asenok libaliro aser
chiajemba nung akhidang dang nungi kanga agia tekiimdangba
alitsii kanga niingdaka kiimogo.

OLENMSABANG

YIMDEN YANGLUSHIBA NUNG KHRISTAN SHILEM

~ Wati Longchar (Serampore)

Silence in the face of evil is itself evil: God will not hold us
guiltless. Not to speak is to speak. Not to act is to act.
(Dietrich Bonhoeffer)

Arogoi ochi ola adoktsula; ochi ola madokra ochimashi inyakba den
saku. Arogo aser yimden tepila melira ochi ola madoktettsu. Koba teloki
alima nung yimten-yimli tashi azlioka ayutsi atema tamang yimsu
amshidir, iba lima nungji yimjung aser tesinep malitsi. Tamang yimsu
tesayuba koba yimjung, temeim, teputep aser ochi asoshi noktaker iba
tetezi maka akumtsu.

Europe nung, kiim 500 tejaklen, arogo nung Temelenshi (Reformation),
Luther, Calvin aser Zwingli nungeri anir tenzuk. Iba mapang alinuk aika
chuba yimsusiuba kiubok liasti. Naga nunger tetsu-tobu putu, yimden aser
tamangba yimsu tepila tejangja makai aruba ama, Europe nunga tamangba
yimsu aser yimden tepila jangaa mali asU; mapang mapang arogo o yimden
na tsingda mepelatep adok aser tashi raktep aser toktep. Pope aser
putirtemi alima yimden pangtak madak tashi amshitsii merang aser alima
yimsusuria tamang yimsui tuyuba ama meinyak. Aiben arogo tenziker
aser yimden tenzuker som sur ochimashi mapa inyak. Arogoi yimden
yanglushiba nung shilem agitsi melena, arogo nung tenzikertemia
ochimashi mapa jendi inyak. Anungji Teyanglushi leniri arogo o yimden
na tepila ayutsu tim ta sayu and nokdak.

Iba den nidburtem shirnok aluyimba dak metaloker, ali kiburi
arakmoker aru, parnok 16th aser 17th centuries nung Industrial
Revolution adokba ajanga rongsen ketsiing balala nung renloka akim.
Aluyimba dang masu, ali nungi rongsen bushiteta (mining), ango metsiiba,
shiruru metsuba, printing press a.a. mapa balala aika inyakteta sen agi
shishilempatsusa akiim, sen rizingba yayim (banking system) tenzika
aoba ajanga arogo aser lokti takim nung temelenshi tulu bener arutsu.
Takar ishika ket nung dang rongsen jenti riziinga ayutsiisa akim aser
parnok lokti nung kanga dang tashi ita akiim, aser parnoki yimden aser
rongsen lemang ajak azloka ayutsltsa akim. Aluyimer aser mapa tila-
teri inyaker aika timtem toushi ajuru. Aika taya agi asi. Ashi-auur,
rakzukraktemer, tepseter, yi lar, niktapangtar, tetstr tashiyim agi
raksatsir aser chiyungtsu shitak mesui yanglur (adulterated) ayokba
agi temang nung tashitak jenti adoktstiiba liast. Yamaji alima teraksa
aika liakasa, arogoi ainkar ola madoktet, kechiaser arogoa iba teraksa
aser ochimashi nungji dena liast. Arogo aser yimden tepila ayutsibaji
Lai tesayuba aser yamaji lateta ayu nung dang arogoi ainkar ola adoktet.
Anungji Teyanglushi putu nungi tenzika, Protestant teloki, talisa Baptist
tamangertemi arogo aser yimden na tepila latet lateta tant tashi yua
arur. Kuli kar:

* Alima yimli aser Tsungrem yimli naji balala ta Yisui sayu (Lk 19:10-
11). Saka miemchir shia yimli anaprongla nungji senso kaka. Baptist
arogo aika nung tenlaki sabang nung flag ana - ka nung kangki aser
ka national flag ayur. Ibaji ajanga nibu shia senso ana ta sayutsu
asoshi. Alima yimli kint tembanga arutsl, saka Tsungrem yimli teti
asoshi alitst; alima yimli alinik telongtet (limited space, e.g. India,
China) ka asur, saka Tsungrem yimli alima rangpen (whole universe),
tasazuk mali; alima yimli oziing agi aziioka ayur, saka Tsungrem yimli
temeim aser ochi agi azuoka ayur; alima yimli nung tetsur-tebur,
takar-makar telemsa lir, saka Tsingrem yimli nung telemsa mali ta
yimli anaji bendanga ayu. Iba tepilaji Lai kuli tejangja lir.

* Yimden latetji Tsingremi yanger. Senso shia yimsusuba kibok
alitstuila, kechiaser Tsingrem nungi yimsusuba tashiji angur aser
yimsusuba bangdakji Tsingremi latettstba lir. (Rom 13:1-7; Mt. 22:15-
22). Tsungremi kechi ochi jungkai adoka sayu iba tesayuba kubok
tashi anga yimsu asttsula. (Mt. 10:28). Ochishir yimsusur
akhumtstbutsiula, saka ochimashir yimsusur tartsiba o ashitsila
aser yanglushitsula.

* lba lima Tstingrem yimli yangertsi arogo nem nungloktsu.
Mangatettep, mezungmeshi, sensaker, meshimejunger sendoka
yutsiba, ochimashi mapa ajanga ashioktsitep ajanga tesendaktep
raksa aliba yanglushitsu aser teputep adokdaktstts? arogo jatet. Arogo
tashiyim aser mangyangba mapa nungi pilaa ali nung dang alima

yimden anema ainkar ola agutsutet aser teputep kuli sutet.

*  Tsungrem yimli nung kecha tebendang mali, ajak kasa, senti aser
Tsungrem mesukba nung yanglu. Grik nunger aser Yihuda nunger,
temejeptokba aser memejeptokba, Barbar nunger, Sitia nunger, alar,
ndji ta telemsatep kecha mali (Kol. 3:11). Arogoi Naga nunger, tzimar,
tanak-temesing, tetsir-tebur ta melemsai ajak saku nuji asoshi
inyaker.

(Maneni asung adok nung...)
Iba Olemsabang nung lemsaba ken-o aser shisatst ya iba ocet zuluri

bilemba ken-o ama taziingeri angateta agitsu mepishir

North Korea nung sepaitemi Khristantem pudener azilkba noksa nung angur.

OpenDoors-i Khristantemtamajungbareshikangshiba linik 50 sangdong

e

January 14, 2021: Open
Doors USA-i 2021 kiim atema
Christian Persecution Report
sangdonga alima nung
Khristantem anema inyakba
linuk tamajungtiba 50
sangdongogo.

Khristantem reshikangshiba
linliktem tarensen nung linlk
tasen kar densema lir, ajistiaka
Khristantem reshikangshiba
linik tamajungtiba 10 bo akhi
ama dang. Iba tarensen nung
linlk tamajungtibaji North
Korea lir aser tang meziing

Nigeria  linik-a  linuk
tamajungtiba 10 rongnung
denogo.

Christian Persecution Report
nung shia aliba agi, "Alima nung
Khristantem reshikangshiba
linik tamajungtiba 10 akhi ama
dang. North Korea silen
Afghanistan, Somalia, Libya,
Pakistan, Eritrea, Yemen, Iran,
Nigeria aser India lintiktem lir."

Sudan lintik-a  linuk
tamajungtiba 10 rongnung kiim
trok tashi densema liasu, saka
tangbo maden. Linuk
tamajungtiba 10 rongnung Sudan
madenbaji par linliki tawa tasiiba
temerenshi agienba aser Islam
yimsi dang masu saka tanga
yimsitema amangtsi atema
temeden agilja ozling yangluba
ajanga lir. Ajistiaka Sudan lintik
jenjang 13buba nung lir, aser ibaji
Khristantem anema azllapongba
aser Khristantem sendokba
ajanga lir.

Ano kulen alima nung
tepuokdak aliba Khristantem
shilem pezusi nung shilem 1 bo
China nung lir, aser iba linuk
nung Communist sorkari Tenla
ki aika shibangtsiiogo.
Khristantem tamajungba
reshikangshiba  liniktem
rongnung China jenjang 17buba
nung lir.

China liniik jenjang 17buba
nung ang aslbaji, linik nung
Tenla kitem shibangtstiyonga
Khristantem metepsetba agi
asutstia akok, ta bilemer.

Open Doors-i ashiba agi,
tang alima nung Khristan
tajemba agi 13 bosa tepseter
aser Tenla ki 12 bosa amaker,

ta metetdakts.

Iba dak alia alima nung
anogo shia Khristan 12 bosa
apur mesira tepuokdak ayur
aser anogo shia Khristan pongu
bosa puer aoer.

Open Doors 2021 World
Watch List (WWL) sayaba

mapang nung Open Doors
CEO, David  Curry-i,
"Tsungremer nuburtem

reshikangshiba tetezi Arogo
studar. Khristantemi ola
madoker, tamang jenjang samar
aser tangar dang nungi
atstingziika aoer. Ajisliaka kechi
ataloker ibaji masi. Tstingremi
Isaia ainkar ajanga ashi ama 'Ni
arem nung lenmang
yanglutsutst aser lisem lima
nung ayong agutsutsa," ta
metetdaktsu.

Item linik 50 nung Khristan
million 309 rehikangshi tia nung
alir; yakiimbo million 260 dang
liastl, ta kasa report nung shia
lir.

Ano linik 50 nungji
medensemba liniik 24 nung aliba
Khristan million 31 bendenloktsi
akok, aser item liniktem
rongnung Cuba, Sri Lanka, aser
United Arab Emirates (UAE)
densema lir, kechiyong tang
alima nung Khristan 8 shia nungi
katibosa reshikangshi tia

ajurudar.
"Coronavirus wara atemer
tamangba yimsU  nung

ajemdaker reshikangshi, nisung
bendanga zlingshi, kangshia
tamangba yimsl meyipdaktsu.
Kiralongrartemi maongka agia
Sub-Saharan Africa kiubok
Nigeria, Cameroon, Burkina
Faso aser Mali lintiktem nung
Khristantem anema inyak," ta
Open Doors report ajanga
metetdaktsu.

1992 kim nungi tenzika
Open Doors-i alima nung
Khristantem reshikangshiba
jenjang asadanger, aser parnoki
Khristantem reshikangshiba
linik tamajungtiba 50 asadangba
mapang nungi tenzika tang
tashi  kim shia linuk
tamajungtibaji North Korea lir.

Christian Persecution Report
2021 ya 2019 kiim November 1

nungi tenzilka yakim October
31 tashi nung asadanga liasu.
Open Doors nung inyakertemi
lintik 60 dak tema nung
Khristantem reshikangshiba
jenjang asadangba silen iba
tarensen yanglu.

2021 kim report nung shia
aliba agi, alima nung
Khristantem tamajungtiba
reshikangshiba lintik 10 ji North
Korea, Afghanistan, Somalia,
Libya, Pakistan, Eritrea, Yemen,
Iran, Nigeria aser India linliktem
lir.

Africa nung Khristan
nutsiing timba aliba linuk-
Nigeria linUk ya jenjang 9buba
nung ang lir, ajistaka
Khristantem amakba lenla
nungbo Pakistan slilen tanabuba
jenjang nung Nigeria lir. 1ba dak
alia Khristantem timba tepsetba
lintikji Nigeria lir.

Sudan nung taslba
temerenshi agienba aser liniik
temzing tasenba nung
tamangba yimsi ajak amangtsi
atema temeden agutsiiba stlen
Sudan lintk tangbo lindk
tamajungtiba 10 rongnung
maden saka maneni jenjang
13buba nung lir. Ajistiaka Sudan
nung Muslim nungeri Khristan
yimsi agizikra parnok anema
inyaker aser kinlingertemia
parnok sendoker.

Khristantem tamajungba
reshikangshiba linik 50
rongnung China top 20 nung lir,

Mozambigue jenjang 21 buba
nung lir, Congo 17 buba nung,
Mexico 15buba nung aser Sri
Lanka jenjang 30buba nung lir;
Colombia jenjang 30 buba nung,
Turkey 25 buba nung aser
Bangladesh jenjang 31 buba
nung lir.

2019-20 nung alima nung
Khristan 4,761 tepsetogo, iba
jakdang kiim nungbo Khristan
2,983 dang tepseta liasu.

Khristantem timba tepsetba
linikji Nigeria (3,530) lir, iba
sulen Congo (460), Pakistan
(307), Mozambique (noklang ka
dak tema), Cameroon (53),
Burkina Faso (38), Central
African Republic (35) aser Mali
nunga Khristan 33 tepseta liasu.

ANOGO ABEN TSUNGREM DEN

Temeimi tashi angaba bener arur
Yohan 14:21

Tsingrem ozung dang tashi angabaji ne
mulungjang nungi adoker. Kodang Tslngrem
dang tashi kuptepdir, iba jagi ne mulungjang pa
nungi pila aoba sayur. Kari ashir: "Ni Tsiingrem
meimer, saka shilem kar nung tashi angatsu
saka bilemer." Ibaji tanelaren tamakoktst. Ni
ne dang asungdangra, "Nai Tsingrem meimer
asu?" Nai mela mela langzitsi, "Au! " Saka ni
ne dang astingdangra, "Nai Tsingrem dang tashi
angar asi/" Nai jet ta au ni tashi angar ta
langzutsuasu? Ajisaka ni ne dang asungdanger
Tsungrem asoshi temeja temeim jagi
temulungjang ajunga agi Tsingrem meimba
dangi anir. Nai nubutsti mapang kar nung
meimer saka mapang kar nung meimtst saka
bilemer ta shira, ne tesendaktepji anokshitsu.
Aji saka asenoki mapang mapang nung Tsungrem
meimba nung pai temulung ast ama asenoki
bilemer , Pa yamaji masu

Temeim medeni tashi angabaji ozing lir. Pei
atema temeimba jagi tabensayimren dak alema
kechi mali, koba agi asukumleni anir. Khristan
aikati Khrista dang tashi angaba dang tali pei
takim nung taziiokba akatsi bushir. Tanelaren
taziiokba nung teyari asutsu akok, saka iba jagi
nai Tsingrem meimba atsingtsi makok.
Temeimji tazuokba. Tsungremi ne temeshiba
yimya atema repranger, jakla Yimya atema
repranger aser ne mulungjang teteta oa
repranger.

Ne tekilemji Taziing aser renema ayuba ka
dang aklimer asu? Tsingrem o azungtsu
jangraba samar ast? Tanelaren azumesen
akimer asu? Ne sarasadem ta lemtetta akaba

tekilem ka dang akUmer asu? Itemji
temulungjang TslUngrem nungi pilaba
temaitsutem lir. Ne mezl temeim dangi

meyipang. Tsungrem den sendakteptsi aser
tenzuktsl asoshi temeimji tajungmesor
tulutiba lir.

BJP-i Bengal nunga anti-conversion

ozuing benoktst: Narottam Mishra
Bhopal (Madhya Pradesh), Kechiba ozing Kkaji

January 14 (Agencies):
Anogo ishika tejaklen Madhya
Pradesh nung  Angh,
Anandiben Patel-i Madhya
Pradesh Freedom of Religion
Ordinance, 2020 agizlkba
sulen Madhya Pradesh nung
Home Minister, Narottam
Mishra-i, West Bengal nunga
BJP-i sorkar akiimba sulen
Madhya Pradesh nung anti
conversion oziing benokba
ama West Bengal nunga kasa
oziing benoktsd, ta
metetdaktsu.

Osangbener den jembidang
Mishra-i, "BJP-i West Bengal
nung sorkar akiimba silen ni
Chief Minister dang West
Bengal nunga tamangba
yimsl meyipba nokdangtsi
atema ozling tasen benokang
ta ashitsu,” ta metetdaktsd.

December 26, 2020 ni
Madhya Pradesh cabinet-i
anti-conversion ozling
agizukba sllen state Angh-i ia
iba ozlingji agizika liast. MP
nung agiziukba ozungji Uttar
Pradesh nung Yogi
Adityanath-i aniba sorkari
agizukba ozling den kasa lir.

ordinance ka ajanga magizik,
ta astingdangba langzidang
Home Minister Mishra-i, "Iba
ozling tasenba ajanga 'love
jihad' ajungkettsiirtem anema
inyaker. Tamalenbo iba oziing
kiibok aibelener nem bail agija
liasii saka tangbo iba aibelen
ya bail magutslba aibelen ka
kiimogo. Ano  nisung
mesuzika mesilra kangshia,
mesilira tim masuba lenmang
ajanga tangar tamangba yimsu
meyipdaktsutsi
merangertema iba ozling
kiboki aittsu. Ibaji dang masu
saka parnok senotsu agi yariba
melungtet teloktem mesira
parnok kibong
kimdaktsirtema iba ozling
kiboki aittsu,” ta metetdaktsu.

Tang India lintk nung anti-
conversion ozing balala
benoka aliba state temji
Odisha, Madhya Pradesh,
Arunachal Pradesh,
Chhattisgarh, Gujarat,
Jharkhand, Himachal Pradesh
aser Uttrakhand state tem lir.

India nung anti conversion
ozling ya mezing 1967 kim
benoka liasu.

1. Neil Armstrong (1930-2012)-Apollo 11
15 2. Edwin "Buzz" Aldrin (1930-)-Apollo 11
3. Charles "Pete" Conrad (1930-1999)-Apollo 12
TIPLEN LANGTSUNGLEN 4. Alan Bean (1932-2018)-Apollo 12
1. Taochi sayuba - 10 |1. Menungra -6
4. Temezing agi kongshi -4 |2. Mi tsukloker mesepba -4 5. Alan B. Shepard Jr. (1923-1998)-Apollo 14
5. Ainer -6 |3. Sungo o tzii ajemba -5 6. Edgar D. Mitchell (1930-2016)-Apollo 14
7. Chlyungnu ) -3 |5. Temenemtsu tajung -7 7 David R. Scott (1932-)-Ap0||0 15

Q. kiim Indian Antarctic Expedition tenzuik. RURAJU SEEEEEN
A.1980 B.1981 C.1982 D.1983 OJANG LUTEP TELANGZUBA #5281
YASHI ADOK TELANGZUBA :Shah Rukh Khan OTETTSUSA LENMANG LAPOKJANGMA AMEN
TAN HOPTA ATEMA - KOMA SULA ?
Q. Nagaland nung government mapa nung backward kintem atema reservation ayuba ya kin apia (tribe
wise) masu saka kibong nun? senotsi ajangziktetba apia (economic class) ayu nunga koma sula ?
Olong 20shi nung January 15, 2021 tashi nung iba telangziiba ya onok dangi (e-mail - tiryimyim@gmail.com) :
(SMS - 9856121232 / 9436072422) : (WhatsApp - 7005723372 / 8729995804) : (tiryimyim.in) ajanga yokang. Telangziibatemji taruba Honibarni adoktsutsu.

January 14, 2021 ni Mumbai nung Tri-Services Veterans Day énogomong nung Flag Officer
Commanding-in-Chief, Western Naval Command, Vice Admiral Ajit Kumar-i asirtem nem
akhiim agutsiiba noksa nung angur.

]

Jan. 16 ni PM Modi-1 Coronavirus Vaccination tenziiktstitsii

New Delhi, Aenjeti/January
14 (Agencies): Brihostibarni
Union Health Ministry-i,
January 16, 2021 nu Ato
kilonser, Narendra Modi-i India
linik nung coronavirus vaccine
agutsliba sentong tenziktsutsa,
ta metetdakts.

Modi-isa Co-WIN (COVID
Vaccine Intelligence Network)
App tenziktsitsl; iba App ya
COVID-19 vaccine belenshiba
aser lemshiba achaayangtsi
atema lir, ta Ministry-i metetdakts(.

Iba anogo nungji Ato
kilonseri video link ka ajanga
linik nung healthcare workers
kar den jembitsii aser meziing
anogo nung healthworkers aika
nem iba vaccine agutsutsu.

Health ministry-i sangdong
ka ajanga, "January 16 ni Ato
kilonseri linik tesem ajaklen
COVID-19 vaccination

tenziktsitsu. Iba ya alima nung
immunisation exercise tulutiba
as(ts, anungji Ministry of
Health-i India Tir den jembitepa
Polio vaccination day (National
Immunisation Day) anogo
melenshia January 31 ni agitsu
lemtetogo,"” ta metetdaktsi.

Inoculation centres 2,934
shimogo aser item tesem
nungjagi vaccine agitsuipurtemi
Ato kilonser aser
ketdangsertem den jembitettsu.

Vaccine agutsu tenzikba
meziing anogo nung linuk
tesem balala nung amenokba
2,934 sites nung health workers
lakh 3 shi nem coronavirus
vaccine agutsltsu, ta Health
Ministry nungi ketdangser kati
metetdaktsu.

Vaccination centres dang
healthcare workers (Co-WIN
nung register sua aliba) nungji

doctor aser nurse tem dang
masi saka safai karamcharis,
ambulance anirtem densemtsu
aser arrshi kiim 50 temapurtem
nem iba vaccine agutsitsu
tuyuogo.

Coronavirus vaccines-
Covishield aser Covaxin
meziingbuba shilem nung dose
crore 1.65 aliziika states aser
UTs ajak nem lemshitstiogo.

Sorkar osang ka ajanga
ashiba ashi, meziingbuba shilem
nung healthcare workers crore
1, frontline workers crore 2 aser
arrshi kiim 50 dak temapurtem
nem coronavirus vaccine
agutsuba silen tashidak
tamajung keta alir arrshi kim 50
dang nungi tekiibokpurtem em
iba vaccine agutsits.

Healthcare aser frontline
workers nem vaccine aglitsiiba
senji Centre sorkari agutsitsd.

Nepal foreign minister, Gyawali- anogo asemn(i India semdanger

New Delhi/Kathmandu,
January 14 (Agencies):
Brihostibar nungi tenzika
Nepal foreign minister,
Pradeep Kumar Gyawali-i
anogo asemni atema India
linlk semdanger; iba mapang
nung pa Nepal-India Joint
Commission 6buba senden
nung adentsl aser linik ana
tesendaktep dak sendakba
oniik aika nung o lemteptsi.
Nepal Foreign minister-i
India External Affaris

Minister, S Jaishankar den
linik anati coronavirus wara
anema longjemer raraba aser

arrtsi mangatettep ken o
densema onlk aika nung o
lemteptsu.

Yakium linik ana tstingda
arrtsi mangatettep adokba
sulen Nepal Ato kilonser, KP
Sharma Oli-i India semdanga
liasii aser tang Gyawali-ia
linlk semdanger.

Yakim Nepal lindki parnok
indang political map nung India
nunger litsi- Limpiyadhura,
Kalapani aser Lipulekh
densema inokba sulen India-i
ibaji ashishia liasu.

Linik ana tsiingda oniuk
balala nung o lemteptsl atema

temaba sabangji Nepal-India
Joint Commission ya lir.
Senden nungji linik anati
shishilembaba, transit, energy,
arrtsu ken o aser coronavirus
anema amalitepa inyakba,
infrastructure, connectivity,
investment, aluyimba, tourism
aser sobaliba ontktem nung o
lemteptsi, ta tamalen Ministry

of Foreign Affairs-i
metetdakja liasu.
Gyawali den Foreign

secretary, Bharat Raj Poudyal
aser Ministry of Health &
Population secretary, Laxmi
Aryal na densema aruogo.

amongba noksa nung angur.

N

Ghaziabad, January 13, 202: Brihostibarnii Ghaziabad arrtsiilen aluyimba ozling tasen asem
anema longkak aiter aluyimertemi aluyimba oziing kakettem agi mi apur Lohri benjung

Ll

Office of the

AO SENDEN LITERATURE BOARD (ASLB)

% MOKOKCHUNG -798 601 : NAGALAND
. Reg. No.HOME / SRC-6703

Ref. No. ASLB/AT-01/2020-2021 Anogo: 14-01-2021

ASLB SANGDONG

Taoba mapang metetdakja aliba ama Ao Senden Literature
Board-i achaayanga agiba Arangtet Tatidang 2021 Mezingbubaren
Aenjeti 20-22, 2021 anogotem nung agitsii. Anungji tatidang
agutsutstpurtemi tekiiboklen agija aliba niingdakbatem abensaa
inyaktsti sangdonger.

1. Tatidang agutsltst tesemtem;

a) Mokokchung : JMS

b) Kohima . C. Hr. Sec. School

c) Dimapur . M. Hr. Sec. School
2. Mokokchung centre nung agutsutsipur ajak Admit Card Aenjeti
18-19, 2021 anogotem nung ASLB office nungi angutsi (tanga
anogo nung mangutsu).

3. Kohima aser Dimapur tesem nung agutsutsipur ajak pei pei
tatidang hall kima (20-01-2021) anepdang 9 ako tesadang (9:30

am) nung angutsd.
Sd/-

Convenor,ASLB-AC

Rev. Prof. Rongsen Longkumer

Sd/-
I. Temjen Tzudir
Secretary, ASLB-AC

Mongintem telok kati Coronavirus
vaccines ashishirtem aitsur

New Delhi, January 14
(Agencies): Centre sorkari
linlk nung amshits atema
coronavirus vaccine ana-
Covishield aser Covaxin
temelaba agutsuba silen item
vaccine ashishirtem doctor aser
scientist tem telok kati aitstiogo.

Doctor tem aser scientist
tem mongin 45-i sign sia
sangdong ka ajanga, yimtenren
nung tajangzik angutst atema
nisung kari o mashie jembibaji
aitsir, ta metetdaktsu.

Iba sangdong nung sign siia
alirtem rongnung tacba mapang
AIIMS director ana- T D Dogra
aser M C Mishra na, taoba
mapang CSIR-IICT,
Hyderabad, chief scientist, A
Gangagni Rao aser Manipal
Education & Medical Group's
Chairman of Board, Ranjan Pai
nunger densema lir.

Tawa India-i vaccine ana-
Oxford-Astra Zeneca indang
Covishield (Serum Institute of
India-i yangluba) aser Bharat
Biotech-i yangluba Covaxin

amshitsi atema temelaba agilja
liast.

Sorkari vaccine ana amshitsi
atema temelaba agutsiiba siilen
mongin kar aser opposition
lenirtem kari, Covaxin shilem
asembuba nung tetendangdak lir,
saka kechiba temelaba aguitsu,
ta ashishia liasu.

"Onoki lintik niburtem dang,
nisung kari yimtenren nung
tajangzlk angutsu atema tiyazi
jembiba aser asen linik nung
scientist tem aser doctor tem
tenling menuktsitsi atema
jembiba oji magiziktsi
mepishir," ta sangdong nung
shia lir.

Alima nem vaccine
agutsliba nung India ya lenir ka
kiimogo, aser ibaji doctor tem
aser scientist temi meranga
inyakba ajanga lir, ta sangdong
nung shia lir.

India-i linik 188 nem
vaccine agltsur aser 2019 kim
India nunger vaccine market
jenjangji sen billion 94 liasi, ta
parnoki metetdakts.

Tashi tulu

alirtem

anema

aluyimertemi rarar: Rahul Gandhi

New Delhi, January 14
(Agencies): Brihostibarn
Congress lenir, Rahul Gandhi-i
tang aluyimba oz{ing tasen asem
anema longkak aitba nung
shilem agir aluyimertem aser
niburtem den Pongal, Makar
Sankranti aser Magh Bihu
benjungtem salem lemsatep.

Wayand (Kerala) nungi MP,
Rahul-i Delhi arrtsiilen sorkar
oziing asem anema longkak
aiter aluyimertem den benjung
salem lemsatep.

Rahul-i, "Tashi tulu alirtem
anema asen aluyimertemi
parnok temeden balala atema
rarar," ta ashi.

Rahul Gandhi-i twitter
ajanga, "Alu aruhba mapang ya
pelatepba aser benjungtepba
mapang ka lir. Telepa Makar
Sankranti, Pongal, Bihu, Bhogi
aser  Uttarayan  salem
lemsateper! Tashi tulu alirtem
anema pei temeden atema rarar
asen aluyimertem atema ni
sarasademtsur aser salem
lemsateper,” ta metetdaktsu.

Tamil Nadu nung assembly
election atema niiboyim sentong

tenziiktsu atema Brihostibarni
Rahul Gandhi Tamil Nadu tonga
0go aser pai state kibok
Madurai nung sU aziokba
sobaliba saisapong ‘Jallikattu'
sentong nung shilem agia
adentst aser Tamil Nadu
nunger den Pongal benjung
amongtsu.

Pai Tamil oshi nung twitter
ajanga, "Ajak den tepela Pongal
salem lemsateper. Nenok den
Pongal benjung amongtsii atema
tanu ni Tamil Nadu-i arur.
Madurai nung ni Jallikattu
benjung nung shilem agitsi," ta
metetdakja liasu.

January 23-24 anogotem
nunga pai Coimbatore-a
semdangtsu.

Takim April-May ita nung
Tamil Nadu assembly election
agitsu.

Anl Tsingrem ningtem
nung anogo pezini amongba
Pongal benjung ya alu aruhba
benjung ka lir. Iba benjung nung
nanglong chiyungtsi balala
renemba siilen chiyungtsitemyji
Tslingremtem aser nashi nem
tama agatsar.

Widodo-i meziing agia liasQ.

Bali, Indonesia nung January 14, 2021 ni health worker k
19 mozii agiba noksa nung angur. Indonesia nung niburtem nem COVID-19 mozu agutsiiba
sentong Brehostibarni tenzilkogo aser health worker nem meziing agutstitsi. China indang
biopharmaceutical company Sinovac Biotech ajanga yangluba COVID-19 mozi ya Tir Joko

a China-i yangluba Sinovac COVID-

Rohingya refugee camp nung ki aika rongdok: UNHCR

Aenjeti/January 14, 2021
(Agencies): Brehostibarnep
southern Bangladesh nung aliba
Rohingya refugee camp tem
nung mi tulu adoka nisung
meyirijang dak tema indang ki
rongdok, ta United Nations
ajanga ashi.

Iba kitstik-kirong lendong
nung nisung 3,500 shi jenokdak
ki 550 dak tema mitsii kuma
mesira sadanga rongdok aser
non-profit organization ka
indang dokan 150 aser facility
ka rongdok, ta UN Refugee
Agenct (UNHCR) ajanga ashi.

Nayapara Camp nung
Rohingya refugee Kati
osangbener dang noksa aser
video tem sayuba nung,
tanurtem densema nuburtem
mitsi kuma ronger alidak
nungzua liasu. Ajistiaka kiim ter
shi aliba tesem nungya concrete
pole kar den suingdong ishika

anlinga liasu.

"E block meshi meshia
rongdokogo. Yangji kecha
anungzika mali. Ajak
rongdokogo,” ta refugee,
Mohammed Arakani-i ashi.

"Nisung ajak jepteper.
Parnok indang oset ajunga
samaogo," ta pai ashi.

Southeastern Bangladesh
nung Myanmar den arrtsiia
aliba Cox's Bazar district nung
aliba camp nung iba lendong
mechi jenoka alir nem jenokdak
tesem, osettsliset, aben stioshi
talem, chiyongtsu tatsiik aser
medical care agutsir, ta
UNHCR ajanga ashi.

"Security tsutsi takotet
nisungtemi ketdangsirtem den
iba mi adokba indang
bushislingdangtsu jembir," ta
agency ajanga ashi. Iba lendong
nung aslt-ama meliasi, ta
parnokisa ashi.

Bangladesh sorkar nungi
refugee ketdangsur
Mohammed Shamsud Douza-i
ashiba agi, mi remseptsi atema
ghonda ana agi, saka ano ki
telung nung gas cylinder apokba
ajanga tetsukdaktsu ajuru.

Ki ya ano yanglutsitst asu
refugee tem ya tesem dangaleni
anir aotstiar ano telemtetba agia
mali, ta pai ashi.

Tawa Bangladesh sorkari
Rohingya nunger meyirijang
aika tezilen aliba asetkong kati
anir 0go, aser item ya tashiyim
agi anir ao, ta human rights telok
temi ashir.

2017 kiim mitkartemi anir
azlidokshiba mechi Myanmar
nungi Rohingya nunger million
ka dak tema southern
Bangladesh nung jenoka alir,
koba kin ajunga samatsutsi
merangba mapa ka lir, ta UN-i
aitsar.

South Korea

taoba tir

tepuokdak ayutst court-i busem

Seoul, Aenjeti/January 14
(Agencies): Tim masiiba mapa
inyakba ken o tem nung South
Korea indang taoba tir Park
Geun-hye aija kiim 20 tepuokdak
ayutsli obendang aguja aliba
nung court katia Brehostibarni
busema liasli, aser ibaji ajanga
ken o jembishini tatem Kati
arudaktslr aser tatok angutsi
teimla ka sayur.

Lai tim masiba mapa
inyakba ajanga parliament nung
la menden nungi atsiingdoktsi
atema vote agutsir aliba
mapang 2017 kim
Constitutional Court ajanga iba
vote ya busema liasu, anungji
South Korea nung democracy
yimya amshia shimtetba lenir
menden nungi atslingdokba
Park ya meziing akum. Iba ken
0 nungya company tulu ana
indang tekolak tem aija
tepuokdaki yoka liasu.

Mitkar yimsusir ka jala, Park
ya 2013 kim South Korea
indang tir tetsir mezlingbuba
kuma liasu. Lar kibong aser la
meyong non-profit foundations
yaritst atema lai sen billion aika
company tulu kar nungi agiba
nung lai aibelenba ajanga tir
menden nungi atsiingdok.

La indang ken o ya court
balala nung jembia arua taoba
kiim July ita nunga jembishi, saka
Brehostibarni Supreme Court
ajanga la kim 20 tepuokdak
ayutsii aser senchi sen million
$16.38 achitsli obendang agtija
aliba busemtst, anungji lai
maneni ken o jembitsu teimla
tembanger.

Avrishi kiim 68 tain, Park ya
2017 kim March 31 nungi
tepuokdak alir, aser lai aibelen
mapa meinyak, ta ashir. Iba
obendang agltsldang la court
nung melias.

Okadak ken o jembiba
maparen tembangba ajanga
presidential pardon atema
lenmang lapoktsir, koba la
busemer temi akhanger.

"Tir Park Geun-hye ya tai
maket," ta right-wing Our
Republican Party ajanga sangdong
ka nung ashi aser la rtekeratiba
nung chiokts( akhanger.

Park aser ano taoba tir Lee
Myung-bak, shiba ochimashi
ken o nung aija tepuokdak lir,
tena nem tatok agutsitsl
sentong ya ruling Democratic
party tekolakba, Lee Nak-yong-
i atongtet, pai linik lungjemtsi
tenling nung tatok agutsutsi
ajungshir.

Akhi Cold War mapang
sadangba right aser left telok
tang tashi yimtenren tsuts
meputepi aliba linik nung Park
ya telemsa adokdaktsur ka lir.

Tatok agltsttsid indang
aslingdangba mapang tir aliba
Blue House nung ketdangsur
kati, court ajanga obendang
agutsdli iba ken o benoktsi ya
tim masi aser Park indang ken
0 ya tatishitsl ka amai alits(ila,
ta ashi.

Liberal nungi Tir Moon Jae-
in ajanga Park atema tatok
agltsltsi asoshi telemtetba
agitsu, aser ibaji nlbur
tejangraba asitsi, ta tir den
yariteper kati ashi.

Realmeter ajanga taoba
hopta survey ka agiba nung
shilem  47.7-ibo  tatok
agUtsitsula, ta ashir aser shiem
48-i tatok magutsitsi ashir.

Samsung Electronics Co Ltd
indang Vice Chairman Jay Y.
Lee-i Park den sendaktepa alir
ka nem suibokrem agutsiiba ken
0 nung pa tepuokdak ayutsi
atema Hombarnl ken o tatem
kuma jembits lir.

US Senate nung Tir Trump ken

Washington, Aenjeti/
January 14 (Agencies): US
tiri tim masiiba mapa inyakba
mechi ken o anaben tashi
benoka jembitsiisa akumba
tirtem rongnung Donald Trump
ya mezilingbuba kiimogo aser
iba ken o Senate nung jembitsu.

Election nung ashikiilak mapa
inyak ta Trump-i jembiba stlen
nisung telok ka Congress telungi
aiba atema pai item telok ya
ajungmeso, ta tai tonglokja lir.
Iba mapang nisung pongu asu.

Taruba Bodhbarndi tiri office
yutsiiba silen iba ken o ya
jembitsa.

Trump ya aitslra, senator
temi pa tarutst nung sorkar
mapa inyakba nungi nokdangtsi
atema vote agutsuteptsa.

Bodhbarni House of
Representatives nung vote
agitepa pa anema ken o
benokba sllen Senate-i yok,
kong tiri iba rongrong adoktsu
atema ajungmeso, ta tai
tongloktsur.

Iba aziidokshiba atema
shilem mali, ta Republican tiri
ashir. Iba vote agitepba silen

video ka sayaba nung pai pa
busemer dang sunepa alits(
ashi, saka pa anema ken o
benokba indang mejembi.

Democratic telok nungi Joe
Biden ya US tir tasenba ama
tenangziktep magidang
Wiashington DC aser US kiibok
aliba state 50 prong nung nok-
o-ni amer longkak aittsu akok,
ta FBI ajanga tekiimdangtsi
shia lir.

Tiri aibelenba jangjatsi
atema US Congress indang
upper house, Senate nung
telemtetba agitst, saka pa tir
inyatst hopta ka antinga alidang
mejembits.

Temzing, inyakyim aser
Senate nung taoba mapang
inyaka aruba nung ajemdaker
ken o slioki ia jembits(i lenmang
kangabo mali, ta Republican
Senate leader Mitch
McConnell-i ashi.

Trump aitsltsi atema
Senate zlingsem asemsi
sadanger shilem ana
nungdaktst, tetetzi menden 100
aliba chamber nung Democrats
tem den kulemi Republican

zlingsem 17-i pa anema vote
agutsutsila.

Republican zlingsem 20 shi
tir aitsttsu tangatetba nung lir,
ta New York Times ajanga
Mongulbarni ashi. McConnell-
i par kilem tenziker nem
tezllluba ka agutsliba nung pai
vote  agutsdtsu atema
telemtetba ano magi, ta shia
liasu.

Trump ya aitstira ano senator
temi pa tarutsii nung election
ajanga shimba office nung
memendaktsiitsii atema vote
agutslteptsi. Pai 2024 nunga tir
atema tokteptsl jangra aliba
lemsatepa lir.

Ukraine den inyakyim kar
mechi 2019 kiim House ajanga
Trump aitsl, saka Senate nung
temeden angu.

Iba taitsiba ya mapa
tamajung inyakba masu saka
yimtenren tstitstl nungi lir. White
House kima pa busemer den
January 6 nl jembiba mapang
US Congress indang menden
aliba Capitol telungi aitsi tiri
ajungmeso, ta House-i tai
tongloktsu.

o tanaben jembitsi

Pa busemertem dang
yimjung aser linik meima
parnok ola angashidaktsitsu
saka election anema nokdaktsu
pai ajungshia liasu.

Trump-i iba o jembiba siilen
pa busemertem Capitol telungi
nungboka ayi aser oziing
yanglurtemi election nung takok
anguba kuli agiitsiiba maparen
anendaktst aser tesem balala
nung atsiikoktslisa akum.

Tir indang election result tem
ya taila lir aser magiziktstila, ta
Trump-i tiazi osang aiben
sangdong, ta article of
impeachment nung shia lir.

Iba silena pai iba o ya
nenshia jembi aser Capitol nung
oziing mamshi kumdakts(tsisa
pai molungsoa niburtem
ajungmeso aser iba yongji
aziidokshia takum sama, ta
ashir.

"Tir Trump-i United States
aser iba sorkar indang tentet
tem lendong tului yok aser
democratic system inyakyim
amokmeren, yimjung nung
menden melentepba nunga teka
sangshi."

Democratic temi
amokbanga aliba House nung
ghonda ana shi pa aitstiiba o
jembia liasii aser iba mapang
National Guard sepaitemi
Capitol niika liasu.

"United States tiri iba
azudokshi, asen linik anema
nok-o-nu amer nokdaktsi
ajungmeso. Pa aotsiila. Asenok
ajungai meimla linik atema pa
ya lendong aketba ta tejangja
sayur," ta House Speaker
Nancy Pelosi-i ashi.

Republican timbai Trump
busema jembitsi memerang
aser linik lungjemdaktsiitsi
atema Democrats temi ken o ya
agientstila, ta shia liasu.

"Mapang tatsika nung tir
aitstiba ya aibelen lir. Iba tetetzl
tir ya aibelen masi ta ashir
masi. Rongrongshirong agitsir
telok kati Bodhbarni Congress
nung timtem agUtsiiba atema tiri
khuret abentsu," ta House nung
Republican lenir Kevin
McCarthy-i ashi.

Democrats den Republican
zlingsem ter dener vote 232-
197 agi Trump aits.

ITCDan (Pangsha) nungl Shmnyu tash| Ienmang Iapoktsuogo

TEE

Noklak, AenjetllJanuary 14, 2021 Bodhbarnu (13 01. 2021) Shinnyu yimdak AdV|sor
Prisons, Printing & Stationery, H.Haiying-i ITC Dan (Pangsha) nungi Shinnyu tashi lenmang
lapoktsiiba mapang agiba noksa ka yangi angur.

Noklak, Aenjeti/January 14,
2021 (TYO): Bodhbarni
(13.01.2021) Shinnyu Village
nung  Advisor, DUDA
N.Bongkhao Konyak
matslingdang, Prisons, Printing
& Stationery, Advisor,
H.Haiying-i ITC Dan
(Pangsha) nungi Shinnyu tashi

lenmang lapoktsiiogo, ta
sangdong ka ajanga
metetdaktsu.

Iba lenmang lapokba sentong
nung, Haiying-i, Department of
Under Developed Area kiibok
Mon aser Noklak indang inter
district lenmang yangluba ya
Noklak district indang Pangsha
tesem aser Mon district indang
Tobu tesem atema nilkjidong ka
atalok ama lir. Mapang talangka
nungi iba lenmang yanglutsi
atema asenoki yongya aruogo
aser tani asenok mangdang

atalokogo, ta ashi.

Iba tesem atema lenmang ya
tongtibang akimtsi, kong
Khiamniungan aser Konyak
indang kidanger yimtsiingtem
tslingda iba lenmang ajanga
sendakteptsii aser ajak asoshi
kanga dang nuingdakba lir, ta pai
ashi.

Tesem tezl nung terenlok
alitsi atema terenlok maparen
ajunga nung nlburtemi sorkar
nungittst asoshi pai telok
ayongzUk.

Iba lenmang takok ngua
renemtsuba asoshi Advisor
DUDA N.Bongkhao Konyak-i
DUDA department indang
ketdangsuirtem aser contracter
dang pelaba metetdaktsi. Iba
maparen nung longjemer
inyakba atema pai Yimertem,
NGOs aser lenla balala nungi
niburtem danga pelaba shisem

aser sorkar maparen nung
maneni nungittsii asoshi pai
mepishiogo.

Khiamniungan  Tribal
Council, vice-president L.
Buming-ia, Advisor Haiying
aser Bongkhao naprongla dang
pelaba metetdaktsu.

Executive Engineer, DUDA,
Er. Imti Chang-i ITC Dan nungi
Shinnyu yimtsting tashi lenmang
yangluba maparen indang nung
technical report agiitsii. Shinnyu
village Baptist Church, Pastor,
Phonglei Konyak-i iba lenmang
meshiteta  sarasademtsd.
Maneni, Advisor H.Haiying-isa
Shinnyu yimtsing indang
football ground lapoktsi, koba
DUDA kibok yanglua liasu aser
kasa anogo iba yimtsiing nung
Tobu Area Students Union
sports meet lapoktsiiogo, ta
kasa sangdong nung shia lir.

NSCN-GPRN ajanga asukhu lemsateper

Dimapur, Aenjeti/January
14, 2021 (TYO): Bodhbarni
(13.01.2021) Ao Region kiibok
Chuchuyimlang yimtsiing nungi
Hevuto Battalion, Naga Army
indang (L) Major Temsutemjen
Longchar (Naga Army No.
41232/06), anojungi aslba
osang angaziika Government of
the People's Republic of
Nagalim (GPRN)-i mangyim
tejashi lemsateper. 2006 kim
February 20 ni pai Naga
national service nung aden.

Kasa anogo, Wung Tangkhul
Region (WTR) kubok Kachai
Phungdhar yimtsiing nungi
General Headquarters (GHq),
Naga Army indang (L) Sergeant
Pangmaya Raikhan (Naga
Army No. 42742/11) anojungi
asliba osang angazilka GPRN-i
asukhu lemsateper. 2011 kim
September 22 ni pai Naga
national service nung aden.

Naga lima asoshi
tenapronglai tasuita tenziikogo.
Tenati toktsur aoba tawa
stingdaktsiitsii ya onok atema
shisadangtsii timtem angutsi.
Naga nunger asoshi tenati
bendanga agija inyakogo aser
Naga lima putiotsii nung
nuburtemi tenaprongla teti
bilemtettsu.

Bodhbarnu, Longvibu, Naga
Army indang office ajanga (L)
Major Temsutemjen Longchar

nem Lieutenant Colonel rank
(posthumously) aglitstiogo.
NSCN/GPRN-i aslr Lieut.
Col. Temsutemjen Longchar
aser Sergeant Pangmaya
Raikhan nati toktsur aoba
kinunger, adianu aser tembar
tem den mangyim jashi

lemsateper aser iba tako marok
koktettsi atema Tslingremi
parnok nem tanela nung tashi
agujangma aser asUr tanela teti
testinep nung anisiingzikjang
ta sarasademtsir, ta MIP,
NSCN/GPRN  sangdong
ajanga metetdaktsu.

TEPELA TASOBA ANOGO

Whb. Y.N. TOSHI OZUKUM
DOB: 15/01/1941

"Kinlingbo, tebu aser
tebou tajungtiba, tani
arishi kim tir (80yrs)
ajungba anogo nung, iba
tepela osang sangoktsiir.
Na tanu tashi arishia aliba
ya onok takim asoshi
temoatsu tulu. Tanu na
asoba anogo nung aser
tarutsi anogotem ajak i
nung anema yujang ta onoki sarasademer

Temeim kiniingertem

Kiim 80 Tepela tasoba Anogo

15 January, 1941-2021

Whb. IMYANGLUBA OZUKUM (Warumong)

"Semchisemnurji tamburtem korang; aser chirnur
sentsliwangshiji parnok tsiraburtem.” A. Shin 17:6.

Tstingremi Pa taochi kilbok maneni Obala nem arishi talang
moajangma ta sarasademtsur.
~Jala, Jabaso, Aniikapang & Semchirtem.

Office of the

Longmisa Senso Mungdang
B.P.O.Longmisa: P.O. Mokokchung, Nagaland

TENUNGSANG AGUTSUR

Wh. Tsukjemwapang aser Wt. Temjennaro, tena jala Kr. Wangshimongla
Pongen, lai Ongpangkong Kaketshir Mungdang-i (OKM) ayonga Tetsii oshi
tetoktepba (2018-2021) Omen "Tetsi oshiji Jembitettsila, Ziingtettsila aser
Zilutettsiila" ta asiiba nung ajemdaker kiim asem tashi lenla balala tetokteba
agia aruba nung meziingbuba jenjang ngutetba atema sensosanger ajak
teniing nung konang niingsang aser tetushi tulu agutsur.

Tsungremi ne wadang nung lenlasiitep siia moajangni ta asen
mungdang sarasadem.

Sd/-
Satemkaba, Mendenbuba

Sd/-
Alemchuba, Tongti ztlur

Office of the
= Stingratst Union Yisemyong

nrwsx TRONTRENONS
TENUNGSANG AGUTSUR

Sorkar tenzikba wadang nung Mr. Sangtemchuba Aier, S/o
Lt.Lendinokdang Aier, aser Mr. Limasangba Aier, S/o Lt.
Nungsangtemjen Aier, tenati temaba menden tajung ajangzikba
tenlingsang agltsta pelaba iba sabang ajanga lemsateper.
Tslngremi nena takim aser wadang maneni moajangma.

1. Mr. Sangtemchuba Aier,

Accounts Officer (Directorate of School Education).

2. Mr. Limasangba Aier,

Senior Sub-Divisional Education Officer.

Sd/- Sd/-
Akangkokba Imtitoshi
President Secretary

ASU:
11/1/2021

ASO:
18/11/1952

Onoki teti meima aliba asur Sipongtemsi (Longkhum), shirang
yipden nung aliba mapang nungi astiba anogo tashi kija, Arogo
aser lokti balala shirnokisa tamang sarasadem shisatsi niibu aser
rongsen agi yariogo, nenok ajak dang kanga pelar.

Talisa item lokti balala dan gpelaba lemsateper:

1. IMDH nung Doctors aser Nurses,

2. Lemjem Hospital nung Doctors aser Nurses,

3. Eden Hospital nung Doctors aser Nurses,

4. MTBA

5. Longkhum Baptist Arogo

6. Longkhum Union Mokokchung

7. Majakong yimden
8. Majakong Youth Association
9. Aoli Mongsen Mungdang
Teyanglur Tslingremi nenok ajak moajangma.

Temeim Kinungtsi, Chirnur aser Kinungertem.

Office of the

District GB's Association
H.Q. Mokokchung : Nagaland
SANGDONGER

Mokokchung District GB's Association menden ajanga
tongtipang osang ka metetdaktsir. Asenok GB's tem shirnoksa
sodi agir lir mesira teinyakdak nung asu amar lir, GB's Corpus
Fund atema item document 30th January, 2021 tashi nung office
ket tongtsitsi metetdaktsir. Document itemi ningdaktsi;
Appointment Certificate, Aadhaar Xerox, Council Recommend,
Medical Certificate. Adakzliktstiiba anogo tashi nung metongtsir

office khuret masutsi. sd/-
Sd/- Imlitemsu
Along Jamir General Secretary, MDGBA/
President, MDGBA 9436016422

Mongsenbai Ward-i 1*Mkg TownA/Cfoothall tournament benogo

27 MOKOKCHUNG TOWN A/C, YOUTH REGANISATION
FOOTEALL TOURNAMENT

\& [CHAMPION| &,
T 20 000/-

Mokokchung, AenjetllJanuary 14, 2021: Tetushi tesemdanger NagalandMlnerals & Mlnes
CEO, Temjenmoa Jamir den champion team Mongsenbai Ward aser tayongertem kilemi
tangokba noksa nung angur. Mokokchung, January 14, 2021.

Mokokchung, Aenjeti/
January 14, 2021 (TYQ): Jan
11 nungi tenziika anogo pezind
tashi yangi Imkongmeren Sports
Complex Mokokchung nung
Mezungbuba 27 Mokokchung
Town Assembly Constituency
Football Tournament takok ngua
asayaa  mungogo. Iba
asayamung ya 27 Mokokchung
Town A/C NDPP Youth
Organization-i constituency
niburtem kati ka metettepba
den lungjema alitsii nlikjidong
yur ayongziikba lir.

Takim iba asayamung final
nung Mongsenba o Aongza na
asayaba, Mongsenbai teloki goal
2-0 agi Aongza madak takok
angu. Iba asayamung nung telok
6-i shilem agia liasti. Takoker
mezling jenjang nem senpet sen
20,000/- dentrophy aser tanabuba

jenjang nem 10,000/- agutstiogo.
Iba den nija senpet; Best
Defender - Yusang
(Salangtem), Best Goal Keeper
- Rohit (Kumlong), Highest
Scorer - Imnatoshi
(Mongsenbai, 9 goals), Most
Promising Player -
Temjenwabang (Aongza), Best
player of the tournament -
Yangersosang (Mongsenbai)
aser Best Discipline Team -
Kichutip ward-i agiziik. Takoker
ajak nem senpet sen agutsu.
Iba asayamung tatembang
match aser senpet agitsiiba
sentong nung Nagaland Minerals
& Mines, CEO, Temjenmoa
Jamiri mapang tatsika agia
jembidang, niiburtem telungjem
nung alitstibaji kanga tongtibang,
saka telungjemji tajung nung
asUtsiila aser telungjemji niburtem

asiitstla, ta tayongzikba ka
aguts.

Paisa Nagaland Minerals &
Mines (NMM) teloki Corporate
Social Responsibility (CSR)
kibok Mokokchung civil
hospital (IMDH) nung yipten,
solar lights, tzl riziinga ayuba
tzipu (water harvesting),
painting aser tang mozikidang
nungdakbatem reprangtepa
inyakts(tsi ta sangdongogo.

Tanu iba sentong nung
Mokokchung Region NDPP
Youth Organization President -
Bendang Walling, 27 A/C Youth
Organization, General Secretary
(Admin) - Aochuba
Longkumer, MTBA Associate
Pastor - Temsuwati parnokia
shilem balala agia liasi. Iba
asayamung nung MDFA ajanga
technical support agtsu.

PSG-I French SuperCup kokogo

Paris, Aenjeti/January 14,
2021 (Agencies): Bodhbarni
(13.01.2021) Lens nung Paris
St Germain-i goal 2-1 agi
Olympique de Marseille
tstikdakja French Super Cup
kokogo, kong PSG telok nung
yirur alisang Neymar-i tanaben

iba asayamung nung shilem agia |

pai asaya tatemlen goal ka idakja
takok angu.

Brazil National football team
nungi forward asayasang
Neymar, shiba tetsting yiruba
ajanga taoba kim (2020)
December tom ka nungi iba
asayamung nung shilem
magiteti aru, pai tanaben telok
den kulemi shilem agidang,
asaya tanabuba half nung
penalty ka ajanga Neymar-i
goal tanabuba idakts(.

Iba asaya mezing half
minute 39buba nung Paris Saint
Germain atema Mauro Icardi-i
meziling goal inokts.

Icardi, shibai tan season
nung goal aika meinoktstiteti aru,
iba asayamung final nung, pai
Ligue 1 takok angur telok PSG
atema goal ka idaktsutsi
maongka ngutet aser goal 1-0
agi taoba season indang
runners-up telok Marseille
tejakdang ser mezlng half
temabang.

Icardi-i iba goal
meinoktsudang, asaya
tetenzliklen pai PSG atema goal
ka inoktsu, saka offside astiba
ajanga iba goal magizik. Iba
siilen mezing half atemtsi
minute 6 anunga lia, Steve
Mandanda teyari ajanga pai
tanaben goal ka metsitsl
maongka ngua mezling goal ya
idaktsu.

Tanabuba half nung asayar
melentepba (substitute)
mapang, minute 65buba nung
Angel Di Maria melen Neymar
aita asaya. 2021 kim atema
Neymar-i iba asayamung nung
meziing shilem agia liasu.

Taoba ama, pai tasa tajung
amshia asaya aser pa dak
temulungtetba tulu aliba yong,
asaya atemtsi minute minute

Owner, Printer, Publisher and Editor- K. Temjen Jamir, Published from H.No.

pungo aniinga lia, penalty tesem
nung Yohann Pele-i asaya dak
mapet yimya benshia Icardi
alangdaktsuiba stlen, PSG puri
penalty ka metsitsii maongka
angu aser Neymar-i aibelen
mesui dang telok atema
nlingdakba aliba goal tanabuba
ya inoktsu.

Iba asaya atemtsi lia minute
89buba nung Florian Thauvin-i
metsiiketa yokba cross ball ka
Dimitri Payet-i agizika
Marseille atema pai goal ka
idakts, saka iba goal dak alaka,
parnoki ano goal talila
indaktsutsi maongka mengutet.
PSG pur coach tasen Mauricio
Pochettino shimer sulen, Paris
yimtiba nung asaya asem nungi
iba takok densema pai anir teloki
anaben tashi takok angur alitsu.

Thailand Open: Saina Nehwal tstikogo

Bangkok, Aenjeti/January
14, 2021 (Agencies):
Brehostibarni, Thailand Open
Super 1000 asayamung tetsur
kija asaya round tanabuba nung
Thailand tsiir Busanan
Ongbamrungphan-i 23-21, 14-
21, 16-21 agi India tsir Sania
Nehwal tsiikdaktstiogo.

Nehwal indang serve nung
Busanan-i tasa balala amshia
zUkloktsi yongjia, lai kanga dang
meranga asaya 23-21 agi
meziing set koktet. Ano kilen
Sania-i la indang serve nung
‘unforced errors' atonga angu
saka Busanan-i tanabuba set
21-14 agi takok angutsi atema
lai junga asayatet.

Tasembuba set nung Saina-i
kanga meranga asaya, saka la
anibelemadokba ajanga point
14-21 agi lai Busanan makok.

Iba asayamung tetsir kija
asaya meziing round nung
Sania-i ayong ayonga dang
Malaysia tsur  Kisona
Selvaduray madak 21-15, 21-
15 agi takok angu.

Bodhbarnu, tebur kija asaya
mezing round tanga ka nung
India nunger  Parupalli
Kashyap aser Canada nunger
Jason Anthony Ho-Shue na
asaya liasu, saka Kashyap
temola yiruba ajanga game
tasembuba nung anentsiisa

akimba silen, pa iba
asayamung nungi tukadok.

Tebur tarep asaya tanga ka
nung MR Arjun aser Dhruv
Kapila na meziing round nung
21-13, 8-21, 22-24 agi
Malaysia nunger tarep Ong
Yew Sin aser Teo Eehad na
makok.

Mongolbarni, Thailand
Open lapokba meziing round
nung Denmark tsir Mia
Blichfeldt-i PV Sindhu
tstikdaktsi. World no 18
Blichfeldt-i seed trokbuba
nung alila Sindhu madak 21-16
24-26 13-21 agi takok angu.

Tebur kija asaya tanga ka
nung, world No. 13 B Sai
Praneeth-a Thailand nunger
Kantaphon Wangcharoen-i
tstikdaktsi. World No. 15

Wangcharoen-i  Praneeth
madak 16-21 10-21 agi takok
angu.

Maneni, temeyoktep tarep
asaya nung India tsir Satwik
aser Ashwini nati 21-11, 27-29,
21-16 agi Indonesia nunger
Hafiz Faizal aser Gloria
Widjaja madak takok nguogo.
Ajisliaka, tetslr tarep asaya
nung, seed peziibuba Korea
tsir Kim So Yeong aser Kong
Hee Yong nati 16-21 7-21 agi
India tstir Ashwini aser N Sikki
Reddy na tslikdaktsi.

Pucovski melenMarcus Harris asayatsi

Melbourne, Aenjeti/January
14, 2021 (Agencies): Will
Pucovski tapubang yirur aliba
ajanga India team den Test
asaya peziibuba atema pa melen
Australia opener Marcus Harris
asayatsu, ta Brehostibarni
captain Tim Paine-i osang
jangjatstiogo.

India aser Australia tsiingda
pezilbuba aser tatembangbuba

Test series asayatsi aliba

tejakdang, Brehostibarn,
(January 14, 2021) Brisbane
nung Pucovski-i 'fitness test' ka
majangtet. Ajistiaka, 2019 kiim
Ashes series siilen, Harris-i
Test cricket asayamung ka
nungdanga shilem agidanga
mali.

Pucovski tukadoktsusa
akimba ajanga, iba Test series
asaya pezlibuba nung Australia
team-i Marcus ya batsman
pungobuba ama anioka
asayadaktsltsii renemogo.
Test asaya pezububa nung,
Australia squad atema senior
batsman David Warner den
Marcus Harris-i opener ama
asayatsa.

Hombarni (11.01.2021)
India aser Australia na Test
tasembuba indang anogo
pungobuba asayaba mapang
Pucovski tapubang yirua liasu.
Sydney Test nung David
Warner den opener ama
Pucovski asayaogo aser iba

asaya meziing innings nung pai
run 50 yanglutet.

Iba series metenziikdang
yongi, Australia Test squad
nung Harris dena melias(, saka
Pucovski yiruadokba ajanga, pa
squad nung bendenlok. Ano
kulen, Warner aser Pucovski na
temang nung timtem aliba
ajanga mezing series asaya
ana tashi nung tena masaya.
Melbourne nung tanabuba Test
siilen, Joe Burns agienba
ajanga Pucovski tanaben squad
nung anioka asayadaktsdi.

"Pa (Pucovski) asiing
(15.01.2021) masayatettsi," ta
Gabba test asayatsu aliba
tejakdang Paine-i osangbener
dang metetdaktsd.

"Tanep (14.01.2021) pai
asaya atema renemshitsi
merangdang, saka pa temang
nung timtem aliba ajanga
mekoktet. Pa melena Marcus
Harris asayatsl. Pucovski iba
timtem nungi yakta taneptsi
ngur tanaben asaya nung
shilem agitettsii asoshi imlaa
atar,” ta Paine-i shisem.

Test series pezlibuba atema
Australia squad nungi David
Warner, Marcus Harris,
Marnus Labuschagne, Steve
Smith, Matthew Wade,
Cameron Green, Tim Paine
(capt), Mitchell Starc, Pat
Cummins, Josh Hazlewood aser
Nathan Lyon nunger asayatsu.

BILEMDANGANG

"Tepela aser tejashi ajak
teti asoshi masu."

